
Cstorial

FAINA LEH THIANGHLIMNA

Fur pui hun kan lo chuangkai leh ta. Kumin pawh hi ruahtui
kan hmu tha leh viau mai a. Hetiang hunah hian boruak a hnawngin
kan in leh a chhehvelte pawh a huhin a hnawm chuap thin a, kan
ran in chhuatte pawh a bal nal kerh zuk duh viau mai. Hetih hun lai
takah hian ran vulhtute pawhin thianghlimna kawngah nasa leh
zuala tan kan lak a ngai thin a ni.

Kan ran vulh laite hian keini mihringte ang bawkin hmun
fai leh hulhar tha an mamawh ve a. Hmun hnawng leh bal, uap
cherh churhah chuan natna hrik a piang duhin natna chi hrang hrang-
Leptospirosis, Coccidiosis, Foot rot, Salmonellosis, ring worm,
rulhut etc. kan tihte hi a tam duh em em a. Chutiang zelin fur khuaah
hian kan ran chaw dah thatna hmun pawh uluk lehzuala kan enkawl
angai a ni. Boruak hnawngah chuan ran chawte hi a hmuar duh
em em mai a. Hetiang ranchaw hmuar pek hi a hrisel lova
Mycotoxicosis, Mycosis leh allergy emaw thawk lam harsatnate
hi athleng duh em em ani.

Chuvangin fur pui hun a lo thlen hian kan ran in leh a
chhehvel tifai taima ila, ran in chhuat silfai taimak a, tui tling awm lo
tur leh tui a luan ral zung zung theina turin a chhuat pawh tlemin
kan tiawih deuh tur a ni. Ran in leh ran chaw dah thatna hmun chu
hulhar tha taka kan siam a ngai thin. Kan ran enkawl danin a zir
chuan natna tam tak hi kan pum pelh thei a, damlo enkawl nana
sum tam tak kan sen thin hi kan tikiam thei a ni. Thianghlimna
kawngah tan i la sauh sauh ang u.

e o@iOam—3

PATHIAN THILSIAM ENKAWLTU
MIHRINGTE MAWHPHURHNA

Dr. F. Laldawla Retired
MAH & VS, Zemabawk

Pathian hian Mihring a siam hma hauhin a mawhphurhna
leh tihtur a bithliah sa vek a. Genesis 1: 26 ah chuan, Tin, Pathianin,
“Kan anpuiin keimahni ang takin mihring siamila; anni chu tuifinriata
sangha chungahte, chungleng sava chungahte, ran chungahte, lei
chung zawng zawng chungahte, rannung leia bawkvaka kal zawng
zawng chungahte thu i neihtirang u” a ti a. Hemi bakah hian Genesis
2: 15-ah chuan, Tin, Lalpa Pathian chuan mihring chu a hruai a,
Eden huanah chuan a enkawl leh a veng turin a dah ta a tih kan

hmu bawk ani.

Pathianin mihring a
siamte hi khawvel enkawl turin
min dah a, a chhiat a thatah
mawh kan phur nasa hle a ni
tih hi inngaihtuah nawn chunga
kan pawm angai a ni. Leilung
danin a kentel ve hrim hrim
anga ngai a, kan ramngaw
chereu lutuk tate, kan tuihna
tlem tial tial te, leimin nasa lutuk
tate, khawlum zual zel te, natna
lo pung ta em em mai te hi thlir
liam mai thei kan ni ta lo.
Veterinary Service te phei chu
heng bakah hian an natna
tidamtu leh an eitur tha pe tur

kan la ni nghe nghe a ni. He
mawhphurhna kalkana nun kan
hmang anih chuan a fel lo hle
ang.

A pawm nuam zawng-
in khuarel chhiatna kan tithla
zen a; ani lo, kan cho chhuah
chhiatna a ni tam ber zawk a
ni. Kan nungcha thenkhat
sanghalte, sakhite khaw-
chhunga lo lut an sawite, mimal
huanah ram-ar rualin chaw pek
beiseia an rawn lut an sawite
hian rilru a kal thui thin khawp
mai. Heng hi eng vang nge? A
chhanna chu ramngaw a chereu

a, an duh khawp eitur an hmu
lo tih ani mai. Miramin nungcha
an humhalh zia hi, August 29,
2025 khan Australia a Soccer
field laiah sava chikhat masket
lapwing-in bu a lo chhep tih an
hmu a. Inkhelh pawimawh tak
chu field dangah an sawn nghal
chuk chuk a, sava note lo keu
aan thlawh chhuah fel hun atan
ni 28 chhung field an khar ta a
nih chu!! Manganthlak tawp
theilo chu, “ Mi ramah chuan
chuti kha ti an ti a, an fakawm
khawp mai” kan ti a, kan tih ve
theih reng pawh tih kan tum
chuang lo. Thil lawmawm leh
deuh thung si chu khawpui chu
khawpui thalai leh naupangte
hian ransa aiin ranvulh sate hi
an thlang ta zawk a. Hei hi
School atanga an rawn hawn
niin ka hre deuh a, dik tak
maw.

Tunlai khawvelah
Development hmachhuanin kan
ramngawte awmze nei lova
khawihchhiat a tam ta hle mai.
Kawngpui tha kan duh a, kan
siam tur pawh a ni e, hma-
sawnna ropui tak a ni. Mizoram
chhung pawh hun rei lote
chhungin kan thleng zung zung

thei ta. Hun a heh lova, awl-
samna nasa tak min thlen a tih
loh theih loh. Mahse, enge kan
chhiat puina tih kan chhut a
pawimawh khawp mai. Ram-
ngaw a cheng ransate chenna
alobuaa, a chhan chu kawng
tha a tlang hnuah kawngkam
thing leh mau kan la nasa a.
Huan neih alo nuam a, engmah
ching tak tak mang lovin kan
vat a, kan ti bua zel chu anih hi.
Tlawng luia cheng nungchate
kawng laihna leivungin a chim
avanga rem chak ziate hi chhut
tham fe a ni. Chutah fur laiin tui
pump theih loh a zing si, tui nu
chung chungin an pump a, kan
eilo thei si lo. A tenawmna zual
em em chu kan bawlhhlawh
engkim luite leh kawrtea kan
paih kha Tlawng luiah aluta, a
thli chu ei turin kan pump chho
leh a, manganthlak tak a ni.
Infrastucture tha kawngpui kan
siam anih pawhin tuihna ti tlem
atibawlhhlawh lo zawngin hma
laila tih hi thil pawimawh tawp
ani.

Tun kum fur ruahtui
tlak hmaa Lunglei khawpui tui
harsatna khakalo hre ve a, rilru
a tina khawp mai. Enge a

chhan? tih zawhna hi chhan a
har lo, a catchment area a thing
leh mau chereu zel vang tih hi.
Kum a lo vei leh ang a, chak
tak pawhin hma la ila he
harsatna hi kan solve nghal mai
thei lo, hun a duh. Mihring kan
pung zel si, tui thianghlim
mamawhna a sang zel si, tuihna
akang zel si. Kan harhchhuah
ahma kan lak vat loh chuan tui
harsatna avang pawhin kan ram
hi chenna tlak a ni lo thuai
dawn. Hei hi hriain social
activist, mi thahnemngai tak tak,
mahni pawh in ngaihtuah thei
lovin kawla ni chhuak chhiarin
an fehchhuak tih kan hria em??
Beng nei chuan hre rawh se.
Mizoram hmangaihtu thlang
turin min ti ta se Ruatfelanu hi
ka thlan hmasak ani ngei ang.

Pathianin mihringte tih
tur ngawih ngawih, mihring
hmasa ber Adama a siam
hmaaalo dah lawk hi a zahawm
a, engang pawhin Thlarau mi ni
ila he duty hi kan palzut chhung
chuan kan chungah Pathian a
lawm ang em tih hi inchhut fo
teh angu. Heng hi hriaila:

1.

2.

3.

5.

Kan Culture leh Environ-
ment hian inzawmna thuk
tak anei ani.

Thing phun hi Forest
(ramngaw) siam lehna
tangkai tak a ni a, mahse
Natural Forest a tluk thei lo.
Wildlife trafficking route
kan ni mek, kan ransa (
wildlife) ten a tuar thuai ang.
Tuna State danga chhiatna
hrang hrang thlengte hi
mihringin khuarel chhiatna a
tih punlun a ni. Hun kal tawh
adevelopment inmun chhoh
laia Environment humhalh
an lo dah hmasa lo kha an
inchhir hle a ni, siamthat
theih ani tawh si lo.
Mihringte hian kan huang
kan zauh zel avangin nung-
chate kan nek chep tawlh
tawlh a, an ramri kan luh
chhuak a, chu chuan human
wildlife conflict hi a hring
hnem tawlh tawh dawn a.
Nungchate hi kan dam
khawchhuah nana Pathianin
a siam an ni tih hriain hma
kan lak vat a tul a ni.

Kan nungcha mang mekte
hi khawvel thiamna hmanga
an inthlahpun dan tur

ngaihtuahte, an chenna
ramngaw humhalhsakte hi
kan tihtur a ni tih kan hriat a
tul tahle.

7. Ram hmasawn zelah kan
ram hian kawngpui tha kan
mamawh hle a, he infra-
structure kan ruahmannaah
hian Environment tichhe lo
zawnga, thiam taka hma
kan lak a hun tak meuh
meuh a, kan ram leilung leh
khuarel kalphung, sik leh sa
inher dan leh ruahtui kan
neih dante ngaihtuaha, a tha
thei ang bera hma kan lak
hiangaiani.

Himachal Pradesh
State hi tun kuma khuarel
chhiatna tawk nasa a ni a.
Khuarel chhiatna avang in
Rs.4.079 crore hloh anga chhut
ani. Ruah sur nasa avanga in
leh lo chante, leiminin a tihchhiat
kawngpuite hriat tur a tam
khawp mai. September 7.2025
thlenga report a luh danin
mihring 366 in nunna an chan
a, heng thihna hi ruahsur nasain
lei a tih min avanga accident
thleng vang a ni. Himachal
Pradesh hi State rethei an ni

lova, Percentage of population
living below the multidimen-
tional poverty index ah pawh
3.88 chauh an ni. Heng chhiat-
narapthlak tak hi mihring thawh
rah, Infrastructure (road con-
struction), deforestation,
development plan mumal lo ten
geological formation a tihchhiat
vang leh erosion nasa tak an
siam vang ani an ti.

Kanramhi han thlirila,
Himachal Pradesh ang state
hausaten an tawrh ang hi tuar
ve ta ila enge kan an ang?
Development kalpui kan tum
dante hi chhut ila, ramngaw kan
suasam nasat tawh zia hi en
bawk ila, kan nawm kan maka
nungcha leh ransa kan sawisak
dante, kan lungawi thei tho
em?? Kan hmalam hun hi thim
thuahhnih an sawi ai pawhin a
thim mai lawng maw??
Khawvelin hma a sawn zel ang
a, chumi mil chuan kan ram
pawhin ke a pen ve zel chu a
ngai teh meuh mai. Develop-
ment kathhnawih infrastructure
kan din dawn hunah kan
environment tichhe zawngin he
ruahhmanna hi a kal em tihte

kan ngaihtuah a, inven dan chin
kan thiam a ngai a. Inveng tur
chuan Central-in dan a siam lo
welcome chin tawk neih thiam
hi sawrkar tha tan chuan tih ngei
angaiang.

Pathian hian kan tana
tha lo tur duty min pe ngai lo.
Thil siam zawng zawng te hnena

chanchin tha hriltu tura kohte
hian Pathian thu hi kan mihring
puite hnena kan hlen hi duh
tawk mai loin huang i zauh zel
ang u. Nungchate humhalha
ramngaw kan venhim hian
duhtaka a siam mihring leh
khawvel leh a chhunga chengte
tana thatna tur a ni, inmamawh
tawn theuh kan ni si a.

@i Oomn—3

RABIES (UI A HRI)

Dr. Lalremruata Fanai', Dr. Laltlankimi?,
Dr. H Lalawmpuii® & Dr. Lalsangpuii?,
IMVSc Scholar, *3*Assistant Professor

CVSc & AH, Mizoram*® & Nagaland’ CAU

Rabies (Ui a hri) chu enge?

Rabies chu natna hrik
virus-in a, mihring leh ransate
thluak leh hriatna thazam
khawih buai thei natna chi khat
ani. He natna hi rabies hri kai
ransain mi a sehin an chil
atangin (saliva) emaw a hamna
amangin an kai darh ber a. He
natna hi eng ran pawhin an kai
thei a, amaherawhchu khawlaia
ui (stray dog) leh ramsa dang
kan tih sihal Ieh bak (bats) te-
ah a hluar zual hle a, zawhte
rabies hri kai pawh hmuh tur a
awm leh zeuh zeuh bawk a ni.
Rabies natna hi natna thar a ni
lem lova, B.C 2300 hunlai daih
tawh kha an lo report tawh a
ni. Hun reilote kaltaah khan kan
thenawm state-ah pawh Rabies
natna avangin mihring tam takin
nunna hlu tak an chan tih kan
hre theuh awm e.

Ranin rabies hri an kai
tawh chuan an kawlh
(aggressive) em em a, an bula
awm mihring emaw ran dang
seh emaw, ham an tum chhen
tawh mai thin a ni. Khawvel
pum huapin mihringa rabies hri
kai 99% vel hi ui seh amanga
kai an ni nghe nghe ani.

Rabies hri hi a
hlauhawm em em a, a chhan
chu a natna lan chhuah dan
hrang hrang a awm a. Chungte
chu rilru lam chian lohna
(confusion), thil lem harsatna
leh zeng (paralysis) te an ni a,
heng hi alan chhuah tawh chuan
alo tlai tawh mah mah mhin a
ni. Hetiang anih avang hian lo
inven lawk leh lo inralrin lawk
hiamul ani.

Rabies natna lanchhuah
dan -

Ui a hri kai leh kai lo ran kan
hriat theih nan a natna
lanchhuah dan lo tarlang
ila:-

1. Kawlh (aggressive):
Ranin rabies an kai tawh
chuan an kawlh em em mai
thin a, ui zaidam tak ni thin
pawh ui a hri a kai tawh
chuan a bula mi seh thut an
ching tawh thin a ni.

2. Ka amanga chil phuan
chhuak: An ka amangin
chil phuan chhuak emaw
chil thli tla hmuh theih turin
a awm bawk thin a.
Hetianga a awm nachhan
chu thil lem an harsat tak
vang a ni pakhat.

3. Mize danglam/pangailo:
Ranin he hri hi a kai tawh
chuan mize danglam tak an
nei chho a, awmze neilo a
kal kual vak vakte an ching
a, chianglo ruai a awmin,
mihring hlauhna an nei
tawhlo bawk thin ani.

4. Rabies hri kai rante chu an
tihrawl thunun mumal
theiloin an awm a, chu
chuan chetvel a tih harsat
phah ta thin a ni.

5. Awm hle hle theihlohna
emaw hlauhna: Rabies
hri kai thenkhatah chuan
hlauthawng hmelpu tak leh
zam (nervous) takin an
awm mhin bawk. Kan
tarlan tak anga ran awm
kan hmuh chuan, pumpelh
a, hmun hima awm daih tur
ani.

Rabies hri darh dan:

Rabies hri hi a hri kai
tawh ransain a sehna emaw
hamna (scratch) atangin an kai
tlanglawn ber a. Rabies hri
(virus) hi a hri kai chilah an
awm thin a. Hetia a hri kaiin an
va seh emaw an va ham khan,
a virus kha tha zamah lutin hri
an lo kai darh ta mhin a ni. Kan
hriat atana pawimawh chu
rabies hi boruak atangin emaw
ransa hmul kan tawh/sik (touch)
atangin a kai theih loh a.
Amaherawhchu, hri kaiin a kai
ve lo pem emaw ser (wound)
a lo liak palh anih chuan he
natna hi a kai chhawng ve thei
ani. Chuvangin nangmah emaw
tupawh, in chhungte uiin a sehin
emaw a ham a, pem chhete
pawh a nih chuan, a rang thei



VETSMAG ISSUE No. 1 RANVULH PUITU APR - JUNE, 2026 - 2027

ang bera inenkawl vat thin tur
ani.

Engtin nge i inven ang?

Tunah chuan a

pawimawh ber- a invenna lam
lo tarlang ve tawh ila. Rabies hi
awlsam taka inven theih a ni.
A hnuaia kan tarlante hi kan
zawm mhat chuan nang leh i
chhungte in lo him thei dawn
ani:-

1.

2.

Ui a hridanna (vaccine):
Rabies hri laka kan invenna
mha ber pakhat chu a hun
taka kan ui leh zawhte
vaccine pek mhin hi a ni.
Hei hian kan ranvulhte
chauh venghim lovin kan
veng leh a chhehvela hri
tihdarh theihna kha emaw
chen a tithniam bawk a ni.
Kan ui note chu thla thum
(3months) a tlinin Rabies
vaccine pek tur a ni a, kum
tin a hun ngaiah pek leh tur
ani.

Khawlaia ui leh zawhte
khawih mai mai loh tur:
Khawlaia ui, zawhte leh ran
dang tla mai maite hian
rabies hri an kai theihna a

3.

4.

9

san avangin khawih mai mai
loh tur. Naupang kut hlei
rualte pawh khawlai a ran
tla, a neitu hriat loh (stray)
te chul nel mai mailo tura
Zirtir ngei ngei tur ani.

I ranvulhte hmun him
lovah awmtir loh tur a
ni: Kan ranvulhte pawn
chhuah tamtir loh tur a ni.
Hei hian duat taka kan vulh
kan rante ui a hri kai palh
theihna tur lakah a humhim
thei ani.

Rabies hri vei nia
rinhlelh chu report vat
tur a ni: Ran, a thil hmuh
apiang seh tumte, chil-
phuan ka amanga chhuakte
leh kawlh em em te, an
chezia atanga hri kai
rinhlelhawm kan hmuh reng
reng chu veng chhung
thuneitute hnenah emaw
Veterinary Department
lamah report vat tur a ni.
Hetia rinhlelhawm taka
awmte hi hri kai an lo nih
ve theih avangin fimkhur
taka man a khuahkhirh an
ngaiani.

5. Naupangte zirtirna tha

pek tur a ni: 1 fate ran leh
khawlaia ui leh zawhte tla
mai mai kut lawnga khawih
a hlauhawm theihzia zirtir
tur a ni a. Insehtir palh ai
chuan fimkhur a pawimawh
tih hriattir tur a ni.

Uiin seh emaw ham

palh ta che sela, engtin nge
i tih ang?

Nangmah emaw i

chhungte uiin a seh emaw ham
palh chuan, a hnuai tarlante hi
tih vat tur a ni:-

1.

2.

A sehna hliam chu sil
vat tur a ni: A hmasa
berah chuan a sehna hliam
chu sahbawn nen fai taka
sil phawt tur a ni. Hei hian
natna hrik kha taksaa a Iuh
theihna lakah eng emaw
chenavengani.

Hospital pan vat tur a
ni: A sehna pem chu a te
viau emaw, ui landanah
rabies natna lang chhuak lo
mabh se hospital pan vat tur
a ni. Rabies hi a natna a
lanchhuah tawh chuan an

3.

4.

thihpui ngei ngei thin tih
mithiamten an sawi thin a,
chuvangin a enkawlna kan

lak vat khan thihna lakah
kan inveng thei a ni.

Rabies vaccine lak tur a
ni: Uiin min seh anih chuan
rabies vaccine lak vat hian
anatna darh tur lakah min
humhim thei a. Min seh
amanga darkar 24 chhung
ngeiah vaccine lak tur a ni
a, a dose kim taka lak ngei
ngei bawk tur ani.

Report vat tur: Ui min
sehtu chu veng chhung
thuneitute emaw mithiam
zawkte hnenah thlen vat tur
a ni a, a sehtu ui chuan
rabies a kai leh kai loh
endik ngei ngei tur a ni.
Chutichuan a lo kai palh
anih pawhin mi dangah a
kai darh loh nan hmalak tur
mul ang ang rang takin a lak
theih dawn a ni. Ka hriat
reng tur chu, rabies hi natna
hlauhawm tak a ni a,
amaherawhchu tih tur mul
ang kan tih vat chuan kan
invenghim thei ani.

A tawp berah chuan
kan hriat atana tha chu rabies
hi holam taka ngaih tur ani lova.
Natna hri hlauhawm tak a nih
theih rualin kan lo inven theih
natna a ni bawk a ni. Kan ran
vulhte vaccine kan pek mhat a,
khawlaia tla mai mai ran leh
ramsate pumpelh hram hram a,

11

min lo seh palh pawha tih tur
kan hriat hian keimahni, kan
chhungte leh kan khawtlang
kan venghim thei a ni.
Khawngaihtakin he thu hi 1
mhenawm la hre ve lote hnenah
hrilh darh ve la, kan khawtlang
alo him zawk nan i thawk tlang
angu.

AFRICAN SWINE FEVER(ASF)

Dr. Rebecca K. Lalhmangaihi, Veterinary Officer
District Vety Hospital, Kolasib

African Swine Fever (ASF) hi natna hlauhawm leh
inkaichhawn awlsam tak ani a, a hri zaa za thihpui theih natna ani.
ASF hi Africaram Kenya-ah kum 1921 ah hmuhchhuah ani a,
India ram bikah chuan February 2020 vel atangin Assam leh
Arunachal Pradesh-ah leng tanin Mizoram pawh March 2021-ah

min luhchilh ve taani.

Hmanlai atanga vawk
pul hri kan tih ber Classical
Swine Fever khan vawk tam
tak min lo suatsak tawh a. Kum
2013 atangin vawk natna
Mizoram-a la leng ngai lo
PRRS inmin luhchilhleha. Tun
hunah hian CSF leh PRRS
natnani silo ASF hian kan sawi
tawh ang khan March 2021
atangin min luhchilh leh mek a
ni.

India hian he hri laka
invenna tur vaccine a la siam
chhuak thei lova, chuvangin
vawk vulhtute pawh theih
tawpa kan lo fimkhur reng a
ngai rih a, tun tumah pawh hian
hun kan ngah loh avangin
keimahni zawna kan lo tih ve
theih leh kan lo fimkhurna tur
sawi kan tum dawn a ni.

ASF natna hi DNA
virus Asfivirusinathlen ania,
vawkin he virus a kai atanga a
natna lanchhuah hun hi a
tlangpuiin ni 4 atanga 19
hunchhung a ni. Khawlum tan
hun March atanga May thla
velah ASF hi langchhuakin
thlasik ah a reh leh deuh thin a
ni.

ASF hi vawk leh
Sanghal lam chi ten an vei ber
a, vanneihthlak takin mihringin
kan kai ve thei lo. He natna hi
ran damlo leh a dam lai an awm
dunin awlsam takin a inkai-
chhawn theih a, tin, he natna vei
ran damlo mit, ka leh hnar
atanga tui leh tuihnang
chhuakte, an zun leh ekahte
virus lo chhuakin an lo inkaidarh
thei a ni. Hmun dang atanga ran
lakluh tharte hi he natna veia



VETSMAG ISSUE No. 1 RANVULH PUITU APR - JUNE, 2026 - 2027

thehdarhtu an ni a, vawksa leh
a sa atanga siam chhuah
(Processed meat) atangin a kai
theih a, vawksa la chhum loh
ah he natna hrik hi thla 3 atanga
thla 6 thleng natna thlen thei
khawpa chakin a dam thei. Tin,
ran damlo enkawltu hmanrua
leh thawmhnaw atangtein a
inkaichhawn theih bawk a ni.
Saphihrik chikhat soft tick
(ornithodoros)-in he natna hi an
pu darh thin a hriat a ni.

Hri lenna hmun atangin
vawk, vawksa leh vawksa
tanga siam ei tur reng reng lak
lohturania, kanraninleha
chhehvelte damdawi hmanga tih
thianghlim thin tur a ni. Hemi
atan hian 2% Calcium Hydro-
xide (Chinai), 2% Sodium
hydroxide (Caustic Soda),
detergent (Sahbawn/Surf),
Phenol substitute, Sodium or
Calcium hypochlo-ride (2-3%)
, lodine compound leh
bleaching powder (2-3%) kan
hmang thei a ni. Bleaching
powder (2-3%) siam dan hi tui
litre 10 ah bleaching powder
250 gram pawlh tur a ni.
Sodium or Calcium hypochlo-

ride (2-3%) siam dan chu tui
litre 1 ah Sodium or Calcium
hypochloride 60.6 gram pawlh
turani.

Tin, hri len laiin hri
lenna hmun 1 Km bial
chhungah vawk talhte, vawksa
zawrh phal ani lo a, vawk hri
lenna hmuna mihring leh motor
lut chhuak reng reng then
thianghlim vek tur a ni. Kan
vawkte hi chaw ningnawi pek
loh hram tur a ni a, kan pe lo
thei lo anith pawhin minute 20
tal chhum so tur a ni. Vawk sa
them leh a silna tuite vawk pek
loh tur ani. Vawk enkawltuten
vawk ina hak bik thawmhnaw
neih tur a ni. Tin, vawk in
luhkaah khang kan sawi
disinfectant engemaw ber kha
rah mai theih a dah tur ani. Kan
vawk inte midang tlawhpawhtir
loh a him ber a, keimahni pawh
mi vawk inah a tul a nih loh
chuan kal loh tur ani. Vawk in
hi zawhte leh ui leh arte luh theih
loh turin kan siam tur a ni. Ran
ek leh thli luankhawmna tur
khur siam a, a khat tawkin
dawmdawi phul thin tur ani. Tin,
ran damlo leh thi tawh sa reng

reng ei tura talh leh sawngbawl
loh tur ani.

Vawk thi reng reng feet
6 tal a thuka phum a, chinai
emaw bleaching powder phul
hnuah tha taka chhilh tur a ni.
Vawk ruang buaipuitute
kutkawr leh pheikhawk tuamna
pawh phum nghal tur a ni a,
vawk ruang phurhna lirthei reng
reng damdawi hmanga tih
thianghlim tur a ni. Vawk thi
reng reng khamah leh kawrah
paih mai mai loh tur a ni a,
ramsain an pu darhin a hri theh
darhtu an ni thei a ni. Sanghalin
an kai phei chuan an thih pui
mai bakah hrileng control a
harsat phah thin. Sanghal thi
kan hmu anih chuan thuneitute
hnenah report vat tur a ni a,
satlaw reng reng ei loh tur a ni.

Hri vei dahna vawk in
ruak leh chaw pekna hmanruate
hi disinfectant-in uluk takin kah
chhuah tur a ni a, darkar chanve
hnuah tui leh sahbawnin brush
nen nawh fai a, nghahro tur a
ni, aro hnuah disinfectant-a kah
leh tur a ni, chuan ni 10 hnuah
angai bawkin kan tifai leh ang

a, hemi hnu ni 40 ah chauh
vawk dah tur a ni.

Tin, ASF natna hrik
dam theih hun chhung hi han
sawi lang telila:
4° C ah - kum khat leh thla hnih
37°C ah-Ni 11-12
56°C ah- Darkar khat
-20°C ah- Kum 2
-70°C ah- Kum engemawzat
an dam thei ani.

ASF natna hi chi hrang
hrangin a langchhuak a, natna
hrik thawh chak dan, breed,
hrik kai dan, virus taksaa a luh
tam dan a zir te leh endemic
status a zir ten a danglam thei
a.

* Per-Acute Form : Khawsik
sang tak (41-42°C T 105.8-
107.6°F) an nei a, ni 1-3
chhung lekin an thi mai thin.

* Acute Form : Khawsik sang
(40-42°CT104-107.6°F) an
beng hmawr, an mei, an awm
leh dul vel alo sen /duk tuak a,
ni 6-9 chhungin an thia, ni 11-
15 chhunga thi te pawh an
awm bawk. A vei 90-100% in
an thihpui thei.

* Sub-Acute Form : Khawsik
sang vaklo an nei a, an vun a

duk a, ni 15-45 chhungin an thi
a, natna vei 30-70% in an
thihpui thei a ni.

* Chronic Form : Natna vei
30% ai hniamin an thihpui a,
engemaw changin khawsik
sang tak an nei a, hritlang leh
thawhah, vun pan leh thi
(necrosis) , ruh chuktuah na leh
vung an nei thin.

Vawk damlo an awm
chuan mahni bialtu A.H &
Vety. Department-a thawktute
hriattir vat tur a ni a. ASF
avanga vawk thi emaw suat
ngai reng reng chu Veterinary

Hospital/ Dispensary/ RAH
Centre hnai berah report thuai
tur a ni a, Govt. of India
thuchhuak angin Veterinary
Dept. a thawkte hriatpuina tel
lo leh ASF a vei ngei ani tih
confirm-na test result lo chuan
Compensation a lak theih tawh
loani.

Ivawk vulhte chu A.H
& Veterinary Dept. hnuaiah
register vek ang che, kan
register lo anih chuan sawrkar
atanga hamthatna awmte a
beisei theih dawn tawh lo a ni.

—— de o@D —3

AH & VETY MINISTERIN RANCHAW
CHINNA TUR HMUN HORTOKI RAM A
ENFIAH

Dt. 16" June 2026, chawhnu dar 1:00 p.m. khan AH &
Vety. Minister Pu C. Lalsawivunga chuan a tum hnihna atan
Hortoki rama Ranchaw chinna hmun (Fodder Plantation) sorkarin
a siam thar tur chu a hmunah tlawhin hmalak zui dan tur a enfiah a.
Minister chuan, “Hortoki khuaten an ram chhungah Ranchaw
chinna tur hmun tha tak mai, Mizopa tin 80 vel chin theihna tur min
pe hi an chungah sorkar kan lawm tak zet a. Sorkar chuan beihpui
thlak nghal kan tum a, ran chaw chi hrang hrang he hmunah hian
chin kan tum dawn a, ran vulh lama eizawng tan leh Mizoram
mipui tan pawh chhenfakawm tak tur ani,” a ti.

Fodder Plantation thar tur hi Hortoki Local Council II
chuan sorkar mamawhna hriain AH&Vety Department hnenah
phal takin ram an pe a. =
Helai ram hi Hortoki
khua atanga hla lo te,
Mauhak ram niin ran § I
chaw chihrang hrang chin Frremms—s,
theihna tur hmun zau leh =v=g
zawlnuamthatakania.
A ram zau zawng hi 306
hectre vel nia ngaih ani. :
Minister hi Pu Lalsangliana, MCS, Secretary, AH & Vety,
Dr.Lalrotluanga Sailo, Director, AH & Vety, Dr B.Lallawmsanga
Jt. Director (P&M) leh Department Official-te bakah Hortoki
khawtlang hruaitu V/C leh Branch YMA bakah Tuirial Block
ZPM hruaituten an tawiawm a ni.

WORLD VETERINARY DAY, 2026 HMAN
A NI (RECAP)

World Veterinary Day hi kum 2000 atang khan khawvel
pumah kumtin April thla Saturday (Inrinni) hnuhnungberah hman
thin a ni a. Mizoramah chuan kum 2012 atanga hmang tanin kumin
thleng hian kumtin hman thin a ni a, Ran hriselna venhim leh enkawl
bakah mipui vantlang hriselna venhim kawnga Veterinary Doctor-
te pawimawhna leh intuaitharna hun atan he ni hi hman thin a ni.

World Veterinary Day, 2026 pawh hi Dt. 25" April, 2026
khan Aizawlah ropui taka hman a ni a, thupui atan ‘Veterinarian:
Guardian of Food and Health’ tih a ni. He hun hi AH &
Veterinary Dept., Mizoram State Vety Council leh IVA, Mizoram
tangkawpin a huaihawt a ni.

He ni pual hian chawhma lamin Aizawl khawpui chhung
hmun thum (3), heng — State Veterinary Polyclinic & Hospital,
Khatla te, Thuampui leh Lawipu vengah te Free Animal Health
Clinic leh Free Anti —Rabies Vaccination buatsaiha hun hman a
ni. Hemi ni hian Ui leh Zawhte 196 hnenah a thlawna Anti Rabies
Vaccine pek ani a, ran entir 115 te hnenah a thlawnin ran damdawi
semchhuah a ni bawk.

State Veterinary Polyclinic & Hospital, Khatla-a hun
hmanna chu Dr Lalrotluanga Sailo, Director, AH & Veterinary
Dept. inakaihruai ani. Dr Lalnunfeli Tochhawng, Registrar, MSVC
hnen atangin thusawi ngaihthlak ani a, Dr Robert Rualthankhuma,
President, IVA-in lawmthu sawina hun a hman zawhah Free
Animal Health Clinic leh Free Anti-Rabies Vaccination hun hman
nghal ani.

Chawhnu dar 2:00pm ah Mc Cabe Hall, Aijal Club-ah
World Veterinary Day lawmna programme hman chhunzawm a
ni a. Awareness campaign leh IVA hruaitu thlan nana hun hman
niin thusawi ropui tak tak ngaihthlak a ni. Tin, Ran ngaihsaka an
hamthatna tura thawk tha mimal leh paw] hrang hrang 10 te hnenah
chawimawina thuziak cheimawi hlan a ni bawk.

Chawhnu hunah hian Khuallian, Pu Lalsangliana, MCS,
Secretary AH & Veterinary Dept. chuan thusawiin Mizoramah
Vety Doctor hmasa ten hmathlir tha tak neiin kawng thui tak an lo
sial tawh a chungte chu hmu thiama thahnemngai taka thawk turin
Vety Doctor-te chu a sawm a. [IVA member zawng zawngte World
Veterinary Day pual chibai bukin duhsakna a hlan nghal a ni. Ei
leh bar dehchhuah bakah a hrisel em tih ngaihven thlengin
Veterinarian-te an pawimawh thu sawiin, ran hriselna mai piah
lamah ram leh hnam hriselna chu an kutah thui tak a innghah thu a
sawi a. Veterinary profession chu hna zahawm tak anih thu sawiin,
eizawn nana thlang tawhte chu hawi kir lova, tih takzeta thawka
an thiamna leh tawnhriatte hmanga danglamna thlentu nih tum turin
achahani.

Khuallian chuan Animal Husbandry & Dairying chu
Sawrkar laipuiin a ngaih pawimawh thu leh a la tih len deuh deuh
dawn thu a sawi a. Department hnuaia thawktute inpekna fakawm
a tih thu sawiin, Sawrkar laipui atanga fakna awka dawn a ni chu
lawmawm a tih thu a sawi a. Ran hmangaihtu mimal leh pawl
chawimawi takte chhuanawm a tih thu sawiin, theihtawp chhuah
chhunzawm zel turin a chah a. Department nena thawhhona tha
chhawmnun zel a pawimawh thu a sawi bawk.

Dr Lalrotluanga Sailo, Director, AH & Veterinary Dept.
leh Dr Lalremliana, President, MSVC khualzahawmte hnen atangin
thusawi ngaihthlak a ni bawk. Chawhnu hunah hian ‘Veterinary

Council of India — Standard of Professional conduct,
etiquette and code of ethics for Veterinary Practitioners
Regulation, 1992’ tih thupui hmangin Dr Lalawmzuali Ralte,
Associate Professor, CVSc & AH, Selesih chuan awareness
campaign hun a hmang a. Dr Joy Lalmuanpuia, Asst. Professor,
CVSc & AH, Selesih pawhin kumin thupui ‘Veterinarian:
Guardian of Food and Health’ hmangin zirtirna a pe bawk. Dr
Suzanne Malsawmthangi, Treasurer-in lawmthu a sawi zawhah
zanriah tuihnai tak kilho nghal a ni.

—— @ Oon—3

DISTRICT ACTIVITIES

1. Mamit District:

1. May 2026 chhung khan Damparengpui, Phuldungsei leh
West Phaileng-ahte Block Mission Management Unit
(MzSRLM) nena tangkawpin Free Animal Health Camp
annei

i. Bawng vulhtu PuRana, Vawngawnzo hnenah tui dah
khawlna tur plastic barrel leh feed supplement an pe.

2. Saitual District :
1. May, 2026 chhung khan Phuaibuang, Khawlian, NE
Tlangnuam leh Daido-ah te Block Mission Management
Unit (MzSRLM) nena tangkawpin Free Animal Health
Camp an nei.

3. Hnahthial Diatrict:

i May-June thla chhung khan Bualpui ‘V’, Hnahthial,
Cherhlun, Thingsai leh S.Vanlaiphai-ahte Block Mission
Management Unit (MzSRLM) nena tangkawpin Free
Animal Health Camp cum Livestock Insurance
Awareness Campaign an nei.

4. Lawngtlai District:

i June, 2026 chhung khan Bualpui NG, M.Kawnpui,
Sangau-ahte Block Mission Management Unit
(MzSRLM) nena tangkawpin Free Animal Health Camp
annei.

ii.  Dt6" June, 2026 ah khan Bualpui Ng leh Sangau khuaah
Livestock Insurance Awareness Campaign an nei.

. May, 2026 chhung khanLawngtlai leh Sangau khuaah
Awareness and Training on Management and Artificial
Insemination in Cattle hun an hmang.

5. Lunglei District:

1. April, 2026 chhung khan Lungsen, W Bunghmun, leh
Tlabung khuaahte Livestock Insurance Campaign an nei.

ii. May leh June, 2026 chhung khan Haulawng, Tawipui
S, Tlabung khua leh Nunsuri ahte Mission Management
Unit (MzSRLM) nena tangkawpin Free Animal Health
Camp an nei.

iii. Dt 25" June, 2026 khan Sensitization cum Awareness
Campaign on Schemes and Programmes under AH &
Veterinary Dept. hun an hmang.

6. Champhai District:

1. April, 2026 chhung khan Lianpui, Sesih, Vangchhia leh
Sazep khua ahte Mission Management Unit (MzSRLM)
nena tangkawpin Free Animal Health Camp an nei.

i.. April, 2026 chhung vek khan Khuangleng, Buang, Zote
leh Hmunhmeltha khuaahte NADCP (FMD, Brucellosis,
PPR and CSF) campaign cum Free Animal Health
Camp) an hmang bawk.

. April, 2026 thla chhung vek hian Champhai leh
Hmunhmeltha khuaahte LSD and FMD Vaccination
programme an hmang.

7. Kolasib District:
i Dt 16™ April, 2026 khan Hmar Veng, Kolasib ah
Livestock Insurance Campaign an nei.
i. Dt6™"May, 2026 khan Kolasib khuaah Awareness and
Training on Management and Artificial Insemination in
Cattle hun an hmang.

8.  Serchhip District:
1 April, 2026 chhung khan Chhingchhip leh Baktawng
khuaahte Livestock Insurance Campaign an nei.

9. Khawzawl District:
i May, 2026 chhung khan Sialhawk (14/5/26), Dulte,
Kawlkulh (14/5/26) khuaahte Livestock Insurance
Campaign cum Free animal Health Camp hun an hmang.

el Oom—3

KANCHHUNGKUA

PENSION
as on 30.4.2026
1. PuLaltanzuala, MF&AS, Deputy Director (Acct)
2. PuKapthuama Renthlei, LDO, Directorate
3. PuLalthianglima, Vehicle supervisor
as on 31.5.2026
1. Dr. Thanseia Chhangte, Addl Director(VS&PH)

OBITUARY
1. PuF.Lalhmuakmawia, LDC, Lawngtlai 12.4.2026

PROMOTION

1. Dr .T.C. Lalthanzauva, Sr. Grade to JAG of MAH&
VS and posted as Joint Director (A).

2. Dr. Philip Lawmsangzuala, Jr. Grade to Sr. Grade of
MAH&VS and posted as Sr. VO, Mamit.

3. Dr. Gracia Lalchamzuali, Jr. Grade to Sr. Grade of MAH
& VS and posted as Deputy Director (VE&E)

4. PuLalrinfela Sailo, UDC, Directorate AH & Vety Dept.
to Assistant Grade, Directorate of Health services, Food
& Drugs (Administration), MINECO.

TRANSFER & POSTING
1. Dr. Lalhmangaiha, DD(F&FD)to DAH&VO,Aizawl
2. Dr. Lalengzami Hrahsel, DAH&VO,Lunglei to Principal
cum Manager [AH&VTI Lungpuizawl
Dr. Lalfamkima, DD(VE&E) to Dy Director (F&FD)
4. Dr. K. Zothanpuii, Sr.VO,Champhai attached to
AH&Vety Farm,Selesih
5. Dr. Lalmuanpuia Samte, Principal cum Manager IAH &
VTI Lungpuizawl to DAH & VO, Lunglei

[98)

. Dr. Amos Vanlalhruaia, Sr.VO, Mamit to Sr.V.O,

Khawzawl

. Dr. Charlie C. Chawngthu, Sr. VO, Lawngtlai to DAH

& VO,Lawngtlai

. Dr. Malsawmdawngliana, VO, N. Vanlaiphai to V.O,

Mamit

. Dr. Joan R.C. Lalremruati, VO, Mamit to V.O,

N.Vanlaiphai

e oliBDon—

LAWRKHAWM

1. Pu C.Lalsawivunga, Hon’ble Minister, AH & Vety Dept.
kaihhruaina hnuaiah Dt. 2™ June 2026 khan Mizoram State
Veterinary Council Conference Hall-ah Department Officers
(Secretariat, Directorate, DAH & VOs, leh GMs) ten meeting
pawimawh tak an hmang.

2. NE States tana Regional Review Meeting, Ministry of Animal
Husbandry, Dairying and Fisheries, GOI Level-a Meeting
pawimawh tak mai chu Dt. 25" May, 2026 khan Mizoramin
kan thleng a. Pu C.Lalsawivunga, Hon’ble Minister, AH & Vety
kaihhruaina hnuaiah Pu Lalsangliana, MCS, Secretary, AH
& Veterinary Dept. leh department chhunga mawhphurtu leh
thawktu dangte inpekna azarah hlawh tling takin he hun hi kan
hman zo theiani.

3. Dt.24% April, 2026 khan Pu C.Lalsawivunga, Hon’ble Minister,
AH & Vety Dept chuan department hma lakna hrang hrang
enin Bunchang, Saiphai, Saihapui leh Saipum khuate a tlawh
ani. He hunah hian Dr Zohlimpuia, Asst. Director (F&FD)
chuan Minister hi a tawiawm a ni.

4. Minister AH & Vety. Department hma lakna kal zelah Dt
234 & 30™ June, 2026 khan ZPDS chuan Home hrang
hrangah Luan chhuahna hun a hmang a. TNT, Thuampui leh
TBCC hnenah Inbro Brown Layer note (apa) 1000 ve ve
chu a thlawnin a sem chhuak a ni. A remchan dan ang zelin a
mamawhtute hnenah Luan chhuahna hun hi hman chhunzawm
zelturani.

5. Short Course Training on Artificial Insemination in Cattle,
Season 1 —Refresher Al Training leh Season 2 — Fresher Al

Training chu Dt. 18-29" May, 2026 chhung khan Artificial
Insemination Training Institute, Selesih ah hlawhtling taka hman
ani a. Hemi hmunah vek hian Dt. 27-5" June, 2026 chhung
khan Season 3- Multipurpose Artificial Insemination
Technician in Rural India (MAITRI) chu hman ni ve lehin he
hun kharna hi Pu Lalsangliana, MCS., Secretary, AH &
Veterinary Dept. in a hmanpui a ni.

World Veterinary Day chu Dt. 25" April, 2026 khan
Aizawlah ropui taka hman a ni. He ni pual hian Anti Rabies
Vaccinne a thlawna pek a ni a, thupuiah ‘Veterinarian:
Guardian of Food and Health’ tih hman a ni. Aizawl
khawpui chhung hmun thum (3), heng — State Veterinary
Polyclinic & Hospital, Khatla te, Thuampui leh Lawipu vengah
te hun hman a ni a. He hun hi AH & Veterinary Dept.,
Mizoram State Vety Council leh IVA, Mizoram tangkawpin
ahuathawtani.

FAOQ’s Virtual Learning Centre (VLC) atanga Online Training
Course on ‘Introduction to One Health for India’ chu Dt.
6" May — 3" June, 2026 chhunga huaihawt a ni a. He huna
tel tur hian Dr C.Lalnunpuia, V.O.Sihphir, Dr P.Lalruatfela,
VO(DI&E), Dr Michael V.Lalrinzuala, VO(VPH), Dr
Rotluangkimi, VO, Champhai leh Dr Lawmsanga, VO,
Tlabung te chu ruat an ni.

Disease Investigation and Epidemiological Centre, Khatla a
mi chu NABL accreditation a neih theih dawn leh dawn loh
enfiah turin GOl atanga mithiam rual ten Dt. 21% May, 2026
khan assessment an rawn nei.

Dt. 10™ June 2026 khan Mizoram Pig Producers’ Cooperative
Federation (PIGFED)Ltd chuan Annual General Meeting vawi
31 nachu Veterinary Polyclinic Hospital, Khatla ah an hmang.

He hunah hian Khuallian atan Pu TBC Lalvenchhunga, MLA,
Adgcisor to CM niin Pu Lalsangliana, MCS, Secretary Vety
Dept chu Khualzahawm a ni.

10. 17-20 June 2026 khan Lammual,Aizawla Horticulture Fair
2026 neihah Horticulture Department lam atanga sawmna kan
hmuh angina AH & Vetrinary Dept. chuan stall a siam
a,Department tharchhauh Hay,Artui,A.l equipment leh
information flyer, banner leh magazine te dahchhuah ani a,
vets entrepreneur Dr Suzanne Malsawmthangi siam feed
supplement leh Dr Vanramhlimpuii siam value additions
sausage,meat balls etc te phochhuah ani bawk.Stall inpho hi
avaiin 273 aawm ani.

@ ODon—3

ZAWHNA LEHCHHANNA

Zawhna : CM Special Package dawng/ Handholding loan
hmu ka ni a, ka vawk vulh laite hi ka insure vek a, a insure-
na premium hi sorkarin min reimburse dawn tih sawia awm
a. Engtin nge hma ka lak ang?

Chhanna : CM Special Package/Handholding loan hmute
tan mahni vawk insurance policy photo copy kha mahni
awmna District Vety Officer’s Office-ah theh luh mai tur a
ni a. Anni hian insurance premium reimbursement-na turin
hma an lo la mai ang.

Zawhna : Vawk insurance kan ti ve a, kan tih atangin ni 21
pawh aral tawh ngei a, mahse a ear tag kan tibo hlauh mai
a. Engtia hmalak tur nge ni ang?

Chhanna : Insurance kan claim hunah a bengbeh kha submit
ngeingei a ngaih avangin Vawk/Ran kan insure-te hi ear tag
(bengbeh) tel lo chuan a claim theih loh a. Hei hi chu insurance
company lamin ear tag tel lo chuan claim an phal loh vang a
ni.

s o@iDam—3

